
илоятимиз пахтакорлар мам-
лакатимизда биринчи бўлиб 
жорий йилги пахта топши-
риш режасини бажаргани  
ҳамда ютуқлар бардавомли-

ги замирида муҳтарам Президентимиз 
ташаббуси билан қишлоқ хўжалигини 
тубдан ислоҳ қилишга катта эътибор 
қаратилаётгани, хусусан, пахтачилик-
да кластер тизими жорий этилгани, 
фермер хўжаликларининг моддий-тех-
ник базасини мустаҳкамлашга жиддий 
аҳамият берилаётгани муҳим омил 
бўлиб хизмат қилди.  

Таъкидлаш жоизки, бу йил 9 та клас-
тер ва 3 та кооперация корхоналари 
билан фермер хўжаликлари ўртасида 
пахта хом ашёси тайёрлаш бўйича 
контрактация шартномалари тузилди. 
Ҳосилни тез ва сифатли йиғиб олишда 
Бувайда, Учкўприк, Риштон туманлари 
нафақат вилоятда, балки республикада 
биринчилардан бўлиб режани бажарди. 
Бугунги кунга қадар вилоятда 11 та 
туман зафар қучди.

— Фарғона пахтачилиги ривожига 
қаратилган эътибор ва рағбат бизни 
янги-янги ютуқларга ундайди, — дей-
ди Ўзбекистон Қаҳрамони, Олтиариқ 
туманидаги “Нурли обод” фермер 
хўжалиги раҳбари Лолахон Муротова. – 
Бу йил ҳам Марказий Фарғона ҳудудида 
жойлашган далаларимизда мўл ҳосил 
етиштирилди. Фермер хўжалигимиз               
аъзолари билан келишган ҳолда 
қўшимча 150 тонна пахта ҳосили топ-
ширишни режалаштирганмиз.       

Айни кунларда вилоятда аҳоли да-
ромадини ошириш ҳамда иқтисодиёт 
тармоқлари учун хом ашё базасини 
яратиш мақсадида йиғим-терим ишлари 
давом этмоқда.

Ботир МАДИЁРОВ.

ҚУРИЛИШДА 
НАЗОРАТНИ 
РАҚАМЛАШТИРИШ – 
УСТУВОР ВАЗИФА

авжуд 54 та маҳалла 
фуқаролар йиғинларида 
“Темир дафтар”га киритил-
ган ҳамда мазкур рўйхатдан 
чиқарилган оилаларнинг 

турмуш шароитларини ўрганиш юзаси-
дан вилоят ишчи гуруҳи иш бошлашини 
маълум қилди. 

Вилоят раҳбари “Тадбиркорлар уйи” 
фаолияти билан яқиндан танишди. 
Шаҳарда фаолият олиб бораётган 7000 
дан зиёд тадбиркорларга  кўмакчи ва 

Шон-шавкат юксак 
мақсад сари интил-
ганнинг мулкидир.

Абдулқосим 
ФИРДАВСИЙ.

  farhaqiqat.uz @farhaqiqati

уман марказида миллий 
меъморчилик  андоза-
лари асосида тикланган 
муҳташам бинода ўзбек- 
тожик дўстлик жамияти 

маданий маркази фаолияти билан 

арғона вилояти 
ҳокими Хайрул-
ло Бозоров 
Қувасой шаҳрида 
бўлиб, ҳудудни 

ижтимоий-иқтисодий ри-
вожлантириш, кичик саноат 
зонасида олиб борилаётган 
ишлар билан танишди.

Вилоят ҳокими дастлаб 
“Пакана” маҳалла фуқаролар 
йиғинида қурилган ва янги 
қурилиши режалаштирила-
ётган кўп-қаватли уй-жойлар 
ҳамда шаҳар бош режаси би-
лан танишди. Айни кунларда 
мазкур ҳудудда янги массив 
қад ростлаяпти. 

Миллий қорабайир насл-
ли отларни кўпайтириш 
ва боқишга мўлжалланган 
“Водий тулпорлари” замо-
навий мажмуасида асосан 
ҳарбийлар ва “Ватанпарвар” 
тизими ходимлари учун от-
лар тайёрланади. Мажмуа  

РИШТОНДА “ЎЗБЕК—ТОЖИК” 
ДЎСТЛИК ЖАМИЯТИНИНГ 

МАДАНИЯТ МАРКАЗИ   

Икки халқни  бир-бири билан боғловчи ришталар кўп. Улар азал-
дан дўст-биродар, қуда-анда бўлиб, бир ариқдан сув ичиб,  тинч-
тотув умргузаронлик қилиб келади.  Кейинги йилларда мамлакат-
лар ўртасида мустаҳкамланиб келинаётган   яқин қўшничилик,  
дўстлик, ўзаро борди-келди алоқаларини янги босқичга олиб 
чиқди.

боғлиқ  шароитлар яратилди. 
— Мазкур маданий марказ икки 

халқ ўртасида маданий, маърифий, 
иқтисодий ва ижтимоий алоқаларни 
тиклаш ва ривожлантириш имкони-
ятини беради, — дейди тантанали 

маросимда сўз олган Тожикистон 
Республикасининг Ўзбекистондаги 
Фавқулодда ва мухтор элчиси Содиқ 
Имомий. — Бизни бир-биримизга 
боғловчи меҳр ришталари кўп ва 
қадимий. Уфр-одати, анъаналари 
бир бўлган халқлармиз. Бу маданий 
алоқалар бундан кейин ҳам бардавом 
бўлаверади. Кўҳна юртда ташкил  
этилган маданий марказ халқлар 
дўстлиги ва ҳамжиҳатлиги асрлар 
давомида бардавом бўлишига хизмат 
қилади.  

Маданий марказда икки миллат 

вакиллари  орасидан етишиб чиққан 
ёзувчи ва шоирлар асарларидан ибо-
рат китоблар  кўргазмаси, кутубхона 
фаолияти йўлга қўйилди. Шунингдек, 
амалий санъат намуналари (кулол-
чилик, мисгарлик, ганчкорлик ва 
бошқа) ҳунармандчилик  музейи, 
тожик тилини ўрганиш курси, ўзбек-
тожик мусиқа ва рақс гуруҳи фао-
лияти йўлга қўйилди. Бинонинг зал 
қисмида таниқли ижодкорлар, фан 
ва маданият ходимларининг порт-
ретлари,  ижодларидан намуналар,  
тасвирий саньат асарларига  ўрин 
ажратилди. 

— Дўстлик, ҳамжиҳатликни 
мустаҳкамлаш  халқимизга хос фази-
латлардан, — дейди Фарғона вилояти  
ҳокими  Хайрулло Бозоров. — Уста 
кулоллар юртида қад ростлаган  
маданий марказ бу борадаги алоқа 
ришталарини  янада  кенгайтиришга 
хизмат қилади.   Бу ерда  тожик тили, 
тарихи ва маданиятини ўрганиш 
бўйича таълим дастурлари, муассаса-
лар ва мустақил тўгараклар ташкил 
қилинади.  Икки мамлакатда фаолият 
кўрсатаётган саноат корхонала-
ри билан ҳамкорлик алоқаларини 
ўрнатиш ва инвестиция жалб этиш, 
қишлоқ хўжалиги  тармоқларида 
ўзаро ҳамкорлик алоқаларини  йўлга  
қўйишда  маданий марказнинг ама-
лий ёрдами ҳар жиҳатдан қўл келади.

“Ўзбек-тожик” дўстлик жамияти ма-
даний марказининг  очилиши байрам 
шодиёналарига уланиб кетди. Шу 
куни Тожикистон Республикаси  эл-
чихонаси томонидан маданий марказ 
қошида ташкил этилган кутубхона 
фондига тожик тилида нашр этилган 
китоблар ва эсдалик совғалар  туҳфа 
қилинди.

Аброр ДЕҲҚОНОВ.
Элёр ОЛИМОВ олган сурат.

ҚУВАСОЙДА ТАДБИРКОРЛИК 
ЯНГИ БОСҚИЧДА

Қувасой саноат, боғдорчилик соҳаларида катта имкониятга эга шаҳар. Хўш, бу-
гунги кунда “йўл харитаси”да белгиланган дастурлар ижроси қандай? Аҳолини 
ҳаётдан рози қилиш, муаммоларнинг ечимини топиш ишлари қай даражада?

2,5 гектар майдонда жой-
лашган бўлиб, замонавий 
дренаж тизимига эга очиқ 
ва ёпиқ манежлар, соллярий 
барча керакли жиҳозлар 
билан таъминланган. Май-
дон Навоий вилоятидан 
келтирилган кварц қуми 
билан қопланган. Шун-
дай экан, мажмуа нафақат 
миллий, балки халқаро 
даражадаги мусобақаларни 
ташкил қилишни истаган 
меҳмонларни ҳам қабул қила 
олади.  

Бугунги кунда 7 гектар 
майдондаги кичик саноат 
зонасида бир қатор инвес-
тиция лойиҳалари амалга 
оширилмоқда. Вилоят раҳбари 
бу ердаги жараённи бориб  
кўрди. Хусусан, лойиҳа қий-
мати 76,1 миллиард сўмлик 
“Цемент техно сервис” МЧЖ-
да керомогранит плитала-
ри, спирт ишлаб чиқариш 

тармоғини ишга тушириш иш-
лари давом этмоқда. “FERTEX” 
МЧЖ қўшма  корхонаси то-
монидан эса калава ипларни 
бўяш цехи қурилмоқда. Вило-
ят ҳокими корхонада  ишлаб 
чиқарилган маҳсулотларни со-
тиш ва экспортга йўналтириш 
бўйича тавсия ва кўрсатмалар 
берди.  

“Ziyo Quruvchi” МЧЖга 
қарашли  гидропоника усули-
даги замонавий иссиқхонада 
турли навдаги помидор-
лар етиштирилмоқда. 100 
тоннадан зиёд ҳосил олиш 
режалаштирилган. Ушбу 
иссиқхонада 26 нафар иш 
ўрни яратилган. Вилоят 
ҳокими иссиқхонани кўздан 
кечириб, маҳсулотдан даро-
мад олиш миқдорини ошириш 
кераклигини таъкидлади. 

Хайрулло Бозоров кичик 
саноат зонасида фаолият 
олиб бораётган тадбиркор-

лар билан мулоқотда бўлиб,  
уларни қийнаётган муаммо-
ларни бартараф этиш бўйича 
тегишли мутасаддиларга 
топшириқлар берди.

Қувасой шаҳрида 1 795 та  
тадбиркорлик субъектлари 
фаолият кўрсатмоқда. Вилоят 
ҳокими янги очилган «Тад-
биркорлар уйи»да бўлиб, бу 
маскан тадбиркорлар учун 
хизмат қилиши кераклигини 
таъкидлади.

— Биз раҳбарлар сиз-
ларга доимо елкадош ва 
кўмакчимиз, — деди вилоят 
ҳокими тадбиркорлар билан 
бўлган учрашув чоғида. Шу 

билан бирга келгусида кичик 
саноат зоналарининг сони 
ва майдонини кенгайтириш 
бўйича керакли тавсия ва 
кўрсатмаларни берди. 

 Ўзбекистон Республикаси 
Президентининг 2020 йил 9 
январдаги 4563-сонли қарор 
ижроси юзасидан умумий 
қиймати 702,5 млрд. сўмлик 
“Кварц” АЖнинг “Флоат ойна 
ишлаб чиқариш” лойиҳаси 
ҳамкорлари — Хитой, Герма-
ния ва Франция давлатлари 
вакиллари билан учрашган 
ҳолда таҳлил қилинди.

Ўз мухбиримиз.

КЎҲНА ШАҲАРНИНГ ЯНГИ ИСТИҚБОЛЛИ ОДИМЛАРИ 
Вилоят ҳокими вазифасини бажарувчи Хайрулло Бозоровнинг Марғилон шаҳрида фаоллар билан юзма-

юз мулоқоти бўлиб ўтди. Вилоят раҳбари ҳудудда вақтинча иш билан таъминланмаган, моддий ва маънавий 
кўмакка муҳтож фуқароларни ўз мутахассислиги бўйича иш билан таъминлаш, уларни ҳар томонлама қўллаб-
қувватлаш лозимлигига асосий эътиборни қаратди. 

суянч бўлиш мақсадида ташкил этилган 
ушбу марказда муаммолар ечим топади, 
истиқболли лойиҳалар, бизнес-режалар 
ишлаб чиқилади.

Хайрулло Бозоров Рақамли техноло-
гиялар марказида бўлиб,  тадбиркорлар 
билан учрашди, уларнинг мурожаатла-
ри ва таклифларини тинглади, муаммо-
ларини ҳал этиш юзасидан мутасадди 
раҳбарларга тегишли топшириқларни 
берди. 

— Ушбу марказ вилоят ёшларини 

ахборот технологиялари соҳасидаги 
тадбиркорлик фаолиятига кенг жалб 
қилиш, замонавий билим ва кўникмалар 
бериш ҳамда шу йўл билан уларнинг 
даромадини оширишга хизмат қилади, 
— деди вилоятимиз раҳбари. 

Шунингдек, вилоят ҳокими “Ҳунар-
мандлар маркази”га ташриф буюр-
ди.  Бугунги кунда шаҳарда 1000 дан 
ортиқ хонадон ҳунармандчилик билан 
шуғулланади. Хусусий тадбиркор 
Иброҳимжон Султонов ташаббуси билан 

давлат-хусусий шерик-
чилик асосида қурилган 
марказда ҳозирги кунда 
600 нафар уста фаоли-
ят кўрсатиб келмоқда, 
2 мингга яқин хотин-
қизлар ва ёшлар доимий 
иш ўрнига эга бўлди. 

Вилоят раҳбари 
марказда фаолият 
юритаётган уста-
ҳунармандларнинг  
санъати ва  меҳнатини 
алоҳида эътироф этди. 

Абдубанноб 
МАНСУРОВ.

Тил номуси 
ва тақдири

Ушбу сонда:

Сохта дилер 
қўлга тушди

     Туманлар       Тонна 

Бағдод     15 779  
Бешариқ     25 141  
Бувайда     17 516  
Данғара     19 970  
Ёзёвон     15 918  
Олтиариқ     20 462  
Қўштепа     20 400  
Риштон     17 582  
Тошлоқ     16 223  
Учкўприк     19 406  
Фарғона     12 695  
Фурқат     18 301  
Ўзбекистон     15 868  
Қува      17 489  
Жами тайёрланган  
пахта хом ашёси     252 750 

ВИЛОЯТНИНГ 

252 МИНГ 750 
ТОННАЛИК ПАХТА 
ХИРМОНИГА КИМ 
ҚАНЧА ҲИССА 
ҚЎШДИ?

Фарғоналик 
миришкор 

бободеҳқонлар 
сифатли сано-

ат хом ашёси 
бўлган пахта 

ҳосили етишти-
риш борасида 
ўзига хос таж-
риба мактаби 
яратгани ҳеч 

кимга сир эмас. 
Бугунги кунда 
ҳам ота-бобо-
лардан мерос 

эзгу анъаналар 
изчил давом 

эттирилиб, 
вилоятда пахта-

чилик тармоғи 
замонавий ме-

зонлар асосида 
ривожланяпти.

Пахта—
2020

ҒОЛИБ  ҒОЛИБ  
АНИҚЛАНДИАНИҚЛАНДИ

Маҳбубахон 
СУЛТОНОВА, 
Ўзбекистонда хизмат 

кўрсатган ёшлар мураб-
бийи, меҳнат фахрийси:

— Инсоннинг ўз Ватанига, 
она тилига эҳтироми, авва-
ло, оиладан, керак бўлса, ўз 
онасига меҳр-муҳаббатидан 
бошланади. Она тилига 
муҳаббат ҳам оиладаги маъ-
навий муҳит, миллий харак-
тер, қадриятларнинг усту-
ворлигига шу қадар боғлиқ. 
Бугун шарқона оилаларда 
набирасига ўзбек халқ эртак-
ларини равон оҳанг билан 
ўқиб бераётган, ўзбекча 
саломнинг моҳиятини юксак 
баҳолаган бобо-ю бувилар, 
фарзандларини гўзал ва 
маъноли сўзлашга, миллий 
мультфильмлар томошасига 
рағбатлантираётган оқил ота-
оналарга раҳматлар айтгинг 
келади. Зотан, миллий руҳ 
билан суғорилган ҳар қандай 
тарбия йўли болани саодатга 
олиб бориши, шубҳасиз.

Таълим муассасаларида 
қирқ йилдан зиёд она тили 
ва адабиёт, нутқ маданияти, 
давлат тилида иш юритиш 
фанларидан ёшларга билим 
бераман. Шу давр мобайни-
да она тилимизнинг чексиз 
қудрати, имкониятларини 
кашф этиб, асрлар силсила-
сидан омон ўтган баркамол 
бўй-бастини кўра бошладим, 
тилимизда яралган гўзал 
асарларнинг мутолаасидан 
завқланавердим. Англадимки, 
китоб мутолааси ҳам ўзбек 
тили жозибасини англаш, 
маънавий озуқа бериш ба-
робарида адабий тил норма-
ларининг бадиий дарслиги 
экан.

Кишиларнинг ўз она тилига 
муҳаббати Ватани, миллати, 
ўзлигига муҳаббати билан 
тенглаштирилади. Олам узра 
жаранглаётган  она тилимиз 
тақдирига қаратилган эъти-
боримизни амалий ишларда 
намоён этайлик.

 Саҳифани 
Дилнавоз ҚЎЛДОШЕВА 

тайёрлади.

Нотиқ деди:
«Тақдир шул,
Бу жаҳоний ирода.
Тиллар йўқолур буткул,
Бир тил қолур дунёда».

«Эй воиз, пастга тушгин,
Бу гап чиқди қаердан!»
Навоий билан Пушкин
Туриб келди қабрдан.

Ким дарғазаб,
Ким ҳайрон,
Чиқиб келдилар қатор:
Данте, Шиллер ва Байрон,
Фирдавсий, Бальзак, Тагор.

«Ваъзингни қўй, биродар,
Сен айтганинг бўлмайди».
Барча деди баробар:
«Она тилим ўлмайди».

— Ҳей, бу қандай ақида! —
Қўлида табаррук жом.
Гўзал форсий ҳақида
Рубоий айтди Ҳайём.

Эҳтиросли, оташдил
Беранже сўрди нолон:
— Наҳотки, фаранги тил
Йўқолгуси бир замон!

Неруда, Лорка турди
Сервантеснинг ёнига:
— Ким қасд этиб тиғ урди
Она тилим жонига!

Фузулий ёнди:
— Озар
тили гулдек сўлмайди.
Барча деди баробар:
«Она тилим ўлмайди».

Камалакдек ранго-ранг
Бўлсин деб санъат, тиллар,
Асрларча қилдик жанг,
Армон қилдик минг йиллар.

Беқадр бўлса, наҳот,
Тиллардаги тароват!
Йўқолди бу кун, ҳайҳот,
Қабрларда ҳаловат!

«Фауст» ёнди гуриллаб,
«Хамса» ўтга туташди.
Бир садо жаҳон бўйлаб
Таралди, тоғлар ошди.

Бу садо янграр ҳамон,
Сира адо бўлмайди.
Олам айтар:
Ҳеч қачон
Она тилим ўлмайди!

М иллий ўзлик

ёхуд тилимиз барҳаётлигини нималар таъминлайди? 
Тил номуси ва такдири,

Эркин ВОҲИДОВ,
Ўзбекистон халқ шоири 

ОНА 
ТИЛИМ 

ЎЛМАЙДИ

Она тилимизнинг бугунги қадр-
қиммати, жамиятдаги нуфузидан 
кўнглимиз тўлмаётгани бор гап. 
Атрофимиздаги ажнабий сўзлар, 
ўзаро мулоқотларда икки-уч тилни 
аралаштириб сўзлаш, жой номла-
ри, пешлавҳа ва рекламалардаги 
имловий хатолар, адабий тил 
меъёрларига беписанд муносабат-

лардан оғриняпмиз. 
Сўз ўзбек тилининг юксалиши, 

барҳаётлиги ҳақида  борар экан, бу 
борадаги муаммоларимиз, фақат 
номлаш, пешлавҳа, ташқи реклама-
дангина иборат эмас. Давлат ташки-
лотларида иш юритишдан тортиб, 
қонун лойиҳаларини давлат тилида 
тайёрлашгача, ўзимиз ўзбек бўлиб, 

ўзбекча ўйлаб туриб, фарзандлари-
мизга дунёни бошқа тиллар орқали 
танитаётганимиздан тортиб, ўзбек 
тили таълимининг йиғилиб қолган 
муаммоларигача... ечимига йўл из-
ланяпти. Демак, юртдошларимиз 
қалбида тилимиз тақдирига нисбатан 
куюнчаклик, жонсараклик  бугун 
ҳар қачонгидан муҳим. Зотан, ўзбек 

тилининг шунчаки адабий тил эмас, 
тафаккур тарзи ва мулоқот қуроли 
сифатида яшаб қолиши ва ривожла-
ниши, табиийки, ватандошларимиз-
нинг миллий ўзликка садоқати билан 
фахрланиши — улуғ ва муштарак 
мақсадимиз аслида. Қолаверса, Саъ-
дий домла айтганларидек, тил ному-
си — миллат номуси демакдир.

Муҳаммадтоҳир 
АБДУПАТТОЕВ, 
Фарғона давлат уни-

верситети “Ўзбек тили 
ва адабиёти” кафедраси 
мудири, доцент:

— Она тилимиз жози-
баси, имкониятларини 
англаш учун  биргина 
Абдулла Қодирийнинг 
“Ўтган кунлар”ини мутолаа 
қилишнинг ўзи ҳам етарли. 
Зотан, буюк тарихимиз сири 
ҳам, асрий мақсадларимиз ва 
орзуларимиз ҳам шу она ти-
лимиздаги сўзларга сингиган. 

Айтиш керакки, араблар 
истилосидан сўнг ҳам ўз 
бойлигини йўқотмаган ўзбек 
тили XIX ва XX асрларда 
янада бойиб борди. XX аср-
нинг 20-йилларидан бош-
лаб адабиётимизга Фитрат, 
Чўлпон, Ойбек, Ҳамид Олим-
жон, Ғафур Ғулом, Абдулла 
Қаҳҳор, Зулфия каби бир 
қатор йирик истеъдодларнинг 
кириб келиши билан ўзбек 
тили истиқболи янада порлай 
бошлади. Тилнинг луғат 
таркиби бойиди ва грамма-
тик қурилиши такомиллашиб 
борди. Заҳматкаш тилшунос-
ларимиз, таржимон, адаби-
ётшуносларимиз меҳнатлари 
натижасида она тилига янги 
ифодалар, ажратиш, тўлиқсиз 
гап, қўшма гап турлари, диа-
логлар кириб келди.

Ўлкамиз қарамлик чан-
галига тушиб қолган ис-
тибдод даврларида она 
тилимизнинг ривожланиш 
имкониятлари чекланиши 
оқибатида шаклланган асо-
ратли муаммолар ҳам учраб 
туради. Бу даврда тилимиз-
га ўзлашган кўплаб араб-
форс сўзлари ҳеч қандай 
асоссиз сиқиб чиқарилди, 
самолёт — тайёра, аэро-
порт — тайёрагоҳ, ўзиучар, 
ўзиюрар каби ғализликни 
келтириб чиқарувчи таржи-
малар пайдо бўлди. Бироқ 
тилимизнинг ўз ривожланиш 
даврида катта ютуққа эришди 
– ўзбек тили фан сифатида 
ўз фонетикаси, морфология-
си, тил қурилиши системаси 
(синтаксис), услуби, имло 
қоидаларини  яратди, бу эса 
тилимиз истиқболига, унинг 
барҳаётлигига йўл очди. 

Давлатимиз раҳбарининг 
ўзбек тилининг давлат 
тили сифатидаги нуфузи ва 
мавқеини тубдан оширишга 
қаратган эътибори самараси 
ўлароқ, бугун олий таълим 
муассасаларида янги – “Ўзбек 
тили ва адабиёти” кафед-
ралари фаолият бошлади. 
Эндиликда мутахассислиги-
дан қатъи назар, ёшларга 
ўзбек тили пухта ўргатилади. 
Бу эса замонавий билим 
сирларини ўрганаётган ёш 
авлод кадрларининг ўз она 
тилининг билимдони, жонкуя-
ри  бўлиб камолга етишига 
хизмат қилади. 

Комила ИСРАИЛОВА, 
“Адолат” СДП  Фарғона вилоят Кенга-

ши раиси ўринбосари:

— Ўзбек маърифатпарвар шоири Аваз Ўтар 
ўзининг машҳур “Тил” ғазалида 

“Лозим сиза ҳар тилни билув она тилидек,
Билмакка они ғайрат этинг, 
           фойдага кондур”, деб ёзади.
Шоир бунда ўз замондошлари ва ёшлар-

га  тил ўрганишнинг қанчалик фойдали 
эканлиги, тил билгувчининг имкониятла-
ри  кенглигини уқтиради. Шунингдек, ҳар 
тилни билишдан олдин ўз она тилини чуқур 
англамоқлик, ўрганмоқлик вазифасини ёдга 

Нигора МАННОПОВА, 
Эркин Воҳидов номидаги 

она тили ва адабиёт, хори-
жий тилларга ихтисослаш-
тирилган мактаб-интернат 
директори:

— Ўзбек тилининг истиқболи, 
том маънодаги барҳаётлиги 
ёш авлод қалбига она тили-
га муҳаббат, миллий ғурур 
туйғуларини сингдиришга, 
таълим муассасаларида миллий 
тил тарғиботчилари, жонку-
ярларини тарбиялашга ҳар 
жиҳатдан боғлиқ. Бу бора-
да республикамизда “Ижод 
мактаб”ларини ташкил этиш-
нинг моҳияти ҳам шу аслида. 

Қаҳрамон шоиримиз Эркин 
Воҳидов  ўзининг “Сўз — за-
баржад, сўз гавҳар, олтин”, 
“Тил хазинаси” сингари ўзбек 
тилининг нақадар улуғворлиги, 
умрбоқийлиги, қадр-қиммати 
ҳақидаги ўткир мақолалари 
жам бўлган “Сўз латофати” 
китоби билан миллий тил 
қайғусини энг долзарб маса-
ла сифатида жамият олдига 
кўндаланг ташлади. Миллат-
севар шоирнинг “Она тилим 
ўлмайди!” деган сатрлари ҳам 
бугунги ўқувчи-ёшларимизнинг 
тил тарғиботидаги шиорига, шу 
мавзусида ижодий ишларининг 
асосий мавзусига айланган.

Бу йил ўзбек тилига давлат 
тили  мақоми берилганлиги-
нинг 31 йиллигига бағишланган 
лойиҳаларимиз “Қадринг 
баланд бўлсин, она тилим!” 
шиори остида ўтказилмоқда. 
Ўзбекистон Ёзувчилар уюшма-
си вилоят бўлими, Марғилон 
шаҳар ҳокимлиги ва “Ижод 
мактаби” ҳамкорликда ижодкор 
ўқувчилар ўртасида миллий тил 
тарғиботига бағишланган энг 
яхши назмий, насрий асарлар, 
иншо ва видеороликлар, шу-
нингдек, вилоят халқ таълими 
бошқармаси билан биргаликда  
она тилига эҳтиром руҳидаги 
ҳикоя ва эсселар танловини 
ўтказяпмиз. 

Таълим муассасамизда 
фаолият олиб бораётган “Ёш 
сухандон”, “Ёш нотиқ” сингари 
тўгараклар ҳам эртанги ОАВ 
ҳаётига, умуман, жамиятнинг 
барча соҳаларига адабий тил 
қоидаларини пухта эгаллаган, 
она тилининг нуфузини юк-
салтиришга хизмат қиладиган 
ёшларни тайёрламоқда. 

солади.
Бугунги ёшларнинг дунё тилларига 

қизиқиши баланд. Инглиз, рус, немис, ко-
рейс, француз тилларида равон сўзлаётган 
ука-сингилларимизни кўриб, фахрланамиз. 
Бироқ инсон кўп тилда сўзлай олгани билан 
она тилида ўйлайди, фикрлайди. Бугун 
жамиятимиз эришишга уринаётган кенг 
фикрлилик, маънавий етуклик ҳам дастлаб ўз 
она тилига бўлган ҳурматдан бошланади. 

Юртимизда ўзбек тилига эътибор масала-
си давлат сиёсати даражасига кўтарилди. 
2019 йил 21 октябрда Президентимиз “Ўзбек 
тилининг давлат тили сифатидаги нуфузи 
ва мавқеини тубдан ошириш чора-тадбирла-

ри тўғрисида”ги Фармонни имзолади. Янги 
таҳрирдаги “Давлат тили ҳақида”ги қонун 
қабул қилинди, мамлакатимизда Давлат ти-
лини ривожлантириш департаменти ташкил 
этилди. 

Яқинда давлатимиз раҳбарининг БМТ 
Бош Ассамблеясининг 75-сессиясида жаҳон 
ҳамжамияти олдида турган энг муҳим маса-
лалар хусусида ўзбек тилида нутқ сўзлагани 
ҳам тилимизнинг халқаро миқёсдаги 
мавқеини мустаҳкамлаш йўлида яна бир 
катта қадам бўлди. Таъбир жоиз бўлса, бу 
ўзбек тилининг нафақат адабий ёки илмий 
салоҳияти, балки сиёсий қудратини ҳам кенг 
миқёсда намоён этди.

АҚШ, Россия, Франция, Хитой, 
Туркия, Украина, Қозоғистон, 
Қирғизистон, Япония, Жанубий 
Корея, Озарбайжон, Ҳиндистон 
каби хорижий мамлакатлар 
олий ўқув юртларида ўзбек тили 
ўқитилмоқда. Замонавий ўзбек 

Дунёда жаранглар ўзбек каломи
Бугунги кунда дунё аҳолисининг 

юртимизга, хусусан, она тилимизга 
қизиқиши ортди. Айниқса, муҳтарам 
Президентимизнинг БМТ минбаридан 
туриб она тилимизда нутқ сўзлагани бу 
борадаги мақсадларимиз сари дадил 
қадам қўйилганини англатади. 

адабиёти намуналарини дунё тил-
ларига таржима қилиш суръати ҳам 
сезиларли даражада ўсди. 

Давлатимиз раҳбари томонидан 
юртимизда ўзбек тилининг қадр-
қимматини кўтариш, нуфузини юк-
салтиришга қаратилган қарор қабул 

қилиниши эса ёш авлод тарбиясида 
она тилига эҳтиром ва муҳаббат 
ҳиссини шакллантиришимиз учун 
кенг йўл очди.

Эндиликда мактабгача таълим 
муассасасидан бошлаб, олий ўқув 
юртларигача ўзбек тили фани 
чуқур ўргатилади. Умумтаълим 
мактабларида она тили  ва адаби-
ёт фанлари учун ажратилган дарс 
соатларининг сезиларли даражада 
ўсганлиги ҳам миллий тилимизга 
эътибор намунасидир.

Баъзан касбдошларимиз, устоз-
лар билан суҳбатларимиз давомида 
она тилимизни асраш, уни қандай 
қилиб ёт таъсирлардан ҳимоя 
қилиш, ёшларимиз нутқидаги ўзга 
тиллардаги сўзларни аралаштириб 
сўзлашга уриниш ҳолларига қарши 
чора излашга уринамиз. Шунда 

тилшунос олимларимиздан бири-
нинг “Ҳар бир миллат ўз она тили-
нинг қадри юксалиши ва умри узун 
бўлиши учун ўша тилда сўзлашсин, 
сўзлашганда ҳам гўзал ва равон 
сўзлашсин” деган сўзларидан куч 
оламиз.

Зотан, миллат кўзгуси бўлган она  
тилимизни сақлаб, келгуси авлод-
ларга соф  ва сержило ҳолда етка-
зиш барчамизнинг бурчимиз. «Она 
тили бу миллатнинг руҳидир. Ўз 
тилини йўқотган ҳар қандай миллат 
ўзлигидан жудо бўлиши муқаррар», 
деган сўзлар ҳамиша онгу шуури-
мизда жаранглаб туриши керак.

Юлдузхон МАРДОНОВА,                                                      
Фарғона шаҳридаги 36-ўрта 
таълим мактаби она тили ва 

адабиёт фани ўқитувчиси.



арғона шаҳрида истиқомат қилувчи Ю.А. та-
ниши Ғ.Э.нинг ишончига кириб, Туркия давла-
тидан пластик труба ишлаб чиқарувчи дастгоҳ 
олиб келиб беришни ваъда қилади. Бунинг учун 
63 минг АҚШ доллари ва 100 миллион сўм пул-

ларини олиб, мўмайгина даромадни қўлга киритган.
Орадан кўп вақт ўтса-да, ваъда қилинган дастгоҳ келавер-

майди. Ғ.Э. фирибгарлик қурбони бўлганини англаб етади 
ва бу ҳақда ҳуқуқни муҳофаза қилиш органи ходимларини 
хабардор қилди.

Мазкур ҳолат юзасидан Фарғона шаҳар ИИО ФМБ 
ҳузуридаги тергов бўлими томонидан Жиноят Кодекси-
нинг 168-моддаси 4-қисми “а” банди билан жиноят иши 
қўзғатилиб, тергов ҳаракатлари давом этмоқда.

Ўз мухбиримиз. 

Сохта дилер 
қўлга тушди

3Фарùона üаûиûати 2020 йил 
17 ОКТЯБРЬ fargona.uz fargona.uz

Ф

РЕКЛАМА ВА ЭЪЛОНЛАР

“Шаффоф қурилиш” миллий ахборот тизими

ҚУРИЛИШДА 
НАЗОРАТНИ 
РАҚАМЛАШТИРИШ – 
УСТУВОР ВАЗИФА

Мамлакатимиз тараққиётининг бугунги босқичида шаҳар ва 
қишлоқларимизнинг қиёфасини замонавий мезонлар асосида тако-
миллаштириш, бунёдкорлик ишларини сифат жиҳатдан янги босқичга 
кўтариш муҳим аҳамиятга эга.

 у борада олиб борилаётган таҳлиллар қурилиш 
соҳасида шаффофликни таъминлашда бир 
қатор камчиликлар мавжудлигини кўрсатмоқда. 
Манфаатдор шахслар ва кенг жамоатчилик 
қурилиш ишларини кузатиб бориш имконига эга 

эмаслиги натижасида объектларни ўз вақтида топширмаслик 
ва маблағлардан нотўғри фойдаланиш, сифатсиз материал-

ларни ишлатиш, қурилиш ишларига соҳанинг 
мутахассиси бўлмаган ходимларни жалб этиш 
ҳолатлари учраб турибди.

Президентимизнинг 2019 йил 20 сентябрь 
кунги “Қурилиш соҳасида ахборот-коммуника-
ция технологияларини кенг жорий этиш чора-
тадбирлари тўғрисида”ги қарори тизимдаги 
ана шу каби камчиликларни бартараф этишга 
хизмат қилади. Қарорга кўра:

Қурилиш вазирлиги тасарруфида “Шаффоф қурилиш” мил-
лий ахборот тизимини жорий этиш ва уни 2020 йил 1 июнга 
қадар Тошкент шаҳри ҳамда Тошкент вилоятида тажриба 
тариқасида ишга тушириш;

қурилиш тизимида “коррупциясиз соҳа” лойиҳасини амалга 
ошириш ва шаффофликни таъминлашга хизмат қилувчи 
ахборот тизимини жорий этиш;

яширин иқтисодиёт ва коррупцияга қарши курашиш 
ҳамда унинг олдини олиш бўйича 2020-2021 йилларга 
мўлжалланган “Йўл харитаси” ишлаб чиқиш кўзда тутилган.

Ўтган ойда Қурилиш вазирлигида “Шаффоф қурилиш” 
миллий ахборот тизимидан кенг фойдаланиш мавзусида 
республика ўқув семинари бўлиб ўтди. Унда Фарғона вилояти 
қурилиш соҳасида ҳудудий назорат инспекцияси ходимлари 
ҳам иштирок этиб, “Шаффоф қурилиш” миллий ахборот тизи-
мини амалиётга кенг жорий этиш борасида билим-малакага 
эга бўлдилар.

Айни пайтда вилоятда объектларда назорат ишлари шаф-
фофлигига эришиш мақсадида инспекторларимиз махсус 
планшетлар билан таъминланди. Назорат текширувлари 
ҳисоботи ва кўрсатиб ўтилган камчиликлар миллий ахборот 
тизими орқали қайд этиб бориляпти. Ўз навбатида, камчи-
ликларни бартараф этиш юзасидан маълумотлар базасини  
шакллантириш бўйича ҳисоботлар “Шаффоф қурилиш” мил-
лий ахборот тизимига киритиляпти.

Қурилиш соҳасида ҳудудий назорат инспекциясида 
рўйхатдан ўтган объектлар “Қурилиш ишлари сифатини назо-
рат қилиш” ахборот тизимига киритилиб, инспекторларимиз 
назорат ишларини ҳам анъанавий, ҳам тест тариқасида олиб 
бормоқда. Инспекторларимиз объектларни тизимга киритиш, 
буюртмачиларнинг техник, лойиҳачиларнинг муаллифлик ва 
пудратчиларнинг ички назорати, ходимларнинг шахсий ка-
бинетини очиш каби ишларни ҳам амалга оширяпти. Бунинг 
натижасида “Қурилиш ишлари сифатини назорат қилиш” 
ахборот тизими инспектор, пудратчи, буюртмачи ва лойиҳа 
муаллифининг ишларини осонлаштириб, вақтни тежайди ва 
назорат ишлари шаффофлигини таъминлайди.

“Қурилиш ишлари сифатини назорат қилиш” ахборот 
тизими текширувлар, камчиликлар ва бажарилган ишлар-
ни шакллантириш ҳамда объектлар бўйича маълумотлар 
базасини яратишда инспекторлар ишини енгиллаштиради. 
Қурилиш майдонида планшет қурилмалар ёрдамида объект 
ҳақида маълумотлар билан танишиш, аниқланган камчилик-
ларни онлайн тарзда тизимга киритиш ҳамда камчиликларни 
бартараф этишни тезкор кузатиб бориш имконини беради. 
Коррупция омилларини бартараф этиш, объектлардаги иш 
жараёнини реал вақт режимида кузатиш, қоғозбозликни 
камайтиришга шароит яратади.

“Шаффоф қурилиш” ахборот тизимини шакллантириш 
мақсадида Қурилиш вазирлигида “Ахборот коммуникация 
технологияларини ривожлантириш маркази” ташкил этил-
ди. Бу борада “Ҳудудларнинг бош режалари геопортали”, 
“Қурилиш ишлари сифатини назорат қилиш”, “Инвестиция 
дастурларига киритилган объектлар мониторинги”, “Лойиҳа-
смета ҳужжатларини экспертизадан ўтказишнинг электрон 
тизими”, “Пудрат ва лойиҳа ташкилотларининг электрон рей-
тинги” каби ахборот тизимларини яратиш режалаштирилган.

Бу ноқонуний объектлар қурилишига йўл қўймаслик, барча 
ҳужжат ва маълумотларни ягона рақамлаштирилган электрон 
тизимга жамлаш ҳамда соҳада шаффофликни таъмин-
лаб, коррупциянинг олдини олишга хизмат қилиши билан 
аҳамиятлидир.

Саиджон ЗОКИРОВ,
Фарғона вилояти қурилиш соҳасида ҳудудий 

назорат инспекцияси бошлиғи.

Б

 Фарғона 2-тиббиёт коллежини 2012 йил-
да тамомлаган Набиева Мадинахон Асталжон 
қизи номига берилган К 2597602 рақамли дип- 
лом йўқолганлиги сабабли 

БЕКОР ҚИЛИНАДИ. 

Қўқон педагогика коллежининг билим юрти 
тизими (ҳозирги Қўқон педагогика коллежи)
ни 1999 йилда тамомлаган Мустакаева Зул-
фия Касимовна номига берилган К 334208 
рақамли диплом йўқолганлиги сабабли

 БЕКОР ҚИЛИНАДИ.

Фарғона тиббиёт коллежини 2008 йилда 
тамомлаган  Ботирова Махлиёхон Абдурахи-
мовна номига берилган К 1056930 рақамли 
диплом йўқолганлиги сабабли 

БЕКОР ҚИЛИНАДИ.

Фарғона шаҳар 8-ўрта таълим мактабини 
1997-1998 ўқув йилида тамомлаган (Невин-
ская) Боржуева Наталия Джоамартовна но-
мига берилган O’R-B 035756 рақамли аттестат 
йўқолганлиги сабабли 

БЕКОР ҚИЛИНАДИ.

 Олтиариқ саноат касб-ҳунар колле-
жи (ҳозирги Фарғона давлат университети 
ҳузуридаги  Олтиариқ саноат техникуми)ни 
2018 йилда тамомлаган Топилжонов Ихтиёр 
Бахтиёр ўғли номига берилган  К 5240095 
рақамли диплом йўқолганлиги сабабли 

БЕКОР ҚИЛИНАДИ.

 Фарғона саноат ва хизмат кўрсатиш касб-
ҳунар коллежи (ҳозирги Фарғона политехни-
ка институти ҳузуридаги Фарғона саноат ва 
хизмат кўрсатиш техникуми)ни  2013 йилда 
тамомлаган Холдоржонова Мохирахон Хатам-
жон қизи номига берилган К 0204145 рақамли 
имтиёзли диплом йўқолганлиги сабабли 

БЕКОР ҚИЛИНАДИ.

уманнинг “Мурувват” 
маҳалла фуқаролар йиғини 
ҳудудидаги Гулистон қишлоғи 
айни бунёдкорлик майдо-

нига айланган. Ҳудудда 120 хонадон-
га мўлжалланган 5 та кўп қаватли 
уйлар қад ростламоқда. Қиймати 12 
млрд. сўмдан зиёд маблағни ташкил 
этаётган, ноябрь ойида қурилиши 
тугалланиши белгиланган ушбу уй-
лар Гулистон қишлоғининг янги 

Т

Ф аровон ҳаёт орзуси

БАҒДОДДА БУНЁДКОРЛИК ШАВҚИ   
Бугун бағдодликлар қалбида бунёдкорлик шукуҳи бардавом тус олди. 

Халқимизнинг фаровон ва бахтли ҳаётини таъминлашга қаратилган эзгу 
ислоҳотлар Бағдодда ҳам ўзига хос акс-садосини берди, туманда янги 
уй-жойлар  қуриш ишларига жадаллик билан киришилди.

қиёфасини кўрсатибгина қолмасдан, 
бағдодликларга замонавий ва кўркам 
ҳаёт бахш этади. 

Келгуси йилда қишлоқда яна 20 та  
10 та 4 қаватли, 10 та 5 қаватли уйлар 
қурилиши режалаштирилган. Биноларга 
пойдевор қўйилди.

— Давлатимиз раҳбарининг 2016 йил 
21 октябрдаги “2017-2021 йилларда 
қишлоқ жойларда янгиланган намуна-
вий лойиҳалар бўйича арзон уй-жойлар 

қуриш дастури тўғрисида”ги қарори 
асосида қишлоқларимиз  улкан бунёд-
корлик билан қамраб олинди, — дейди 
туман қурилиш бўлими бош мутахас-
сиси Паҳлавон Собиржонов. – Хусусан, 
туманимизда бунёд этилаётган замо-
навий уй-жойлар тумандошларимиз 
орзуларининг рўёби бўлмоқда. Шу-
нингдек, “Дўстлик” ММТП ҳудудида 400 
та 5 сотихли иссиқхоналарнинг барпо 
этилаётганлиги ҳам туман аҳолиси учун 
тўкин ҳаёт, обод турмушнинг таъминла-
нишига хизмат қилади. Ҳозирги кунда 
манзилли режа асосида қурилиши 
амалга оширалаётган иссиқхоналар 
маҳалла фуқаролар йиғинларининг “Те-

мир дафтари”га киритилган ижтимоий 
ҳимояга муҳтож оилаларга берилади. 

Тумандаги “Ойдинбулоқ” маҳалла 
фуқаролар йиғинида ҳам қурилиш-
бунёдкорлик ишлари авжида.  Ҳудудда 
30 та 6 сотихли намунавий уй-
жойларнинг қурилиши 2021 йилнинг 
дастлабки чорагида тугалланади.  

23, 28, 30-давлат мактабгача таълим 
ташкилотлари ҳам тумандаги ободлик 
шукуҳидан баҳраманд бўлди. Болалар 
боғчаларида замонавий архитектура 
талаблари асосида қурилиш, рекон-
струкция ишлари амалга оширилиб, 
жажжи дилбандларнинг сифатли таъ-
лим ва тарбия олишига етарли шароит 
яратилди.

Бағдодликларга хос илм-маърифатга 
ошнолик, ободлик ва меҳнатсеварлик, 
элнинг улуғ ишларига муносиб улуш 
қўшиш кайфиятининг баландлаб 
бораётгани бунёдкорлик шавқида ҳам 
намоён бўлаётир.

 Дилнавоз ҚЎЛДОШЕВА.

Фарғона тиббиёт коллежини 2015 йилда 
тамомлаган Икромова Дилафруз Хамидилло 
қизи номига берилган К 3946297 рақамли 
диплом йўқолганлиги сабабли 

БЕКОР ҚИЛИНАДИ.

Риштон тумани 27-ўрта таълим макта-
бини 2018-2019 ўқув йилида тамомлаган 
Обиджонов Авазхон Рустамжон ўғли номи-
га берилган UM 0216295 рақамли аттестат 
йўқолганлиги сабабли 

БЕКОР ҚИЛИНАДИ.

Ўзбекистон Республикаси давлат мулк 
қўмитаси Фарғона вилояти бошқармаси 
томонидан 1994 йил 8 июль куни Соби-
ров Содиқ Собирович  номига берилган 
3836 рақамли мулкий ҳуқуқни тасдиқловчи 
муваққат давлат ордери йўқолганлиги са-
бабли 

 БЕКОР ҚИЛИНАДИ.

Фарғона тумани,  Аввал  қишлоғи,  «Мо-
зортаги» МФЙ, Мурувват кўчаси, 4-уйда 
жойлашган “Мухиддинжон Жалолиддин ке-
лажаги” хусусий корхонаси номига берилган 
думалоқ муҳр йўқолганлиги сабабли 

БЕКОР ҚИЛИНАДИ.

Якка тартибдаги тадбиркор Кадирова Мах-
фуза Алижоновна номига берилган думалоқ 
муҳр йўқолганлиги сабабли

БЕКОР ҚИЛИНАДИ.

Фарғона давлат университети академик 
лицейи (собиқ Фарғона давлат универси-
тети қошидаги 3-сонли академик лицейи)
ни  2019 йилда тамомлаган Абдуолимова 
Одинахон Бахтиёржон қиз номига берилган 
L 0009574 рақамли диплом ҳамда иловаси 
йўқолганлиги сабабли 

БЕКОР ҚИЛИНАДИ.

Аукцион савдосига 
“Фарғонапахтасаноат” 
ХАБ тугатиш комиссияси-
нинг 14.10.2020 йил кунги  
01/73-сонли буюртма хатига 
асосан  Фарғона шаҳар, 
Саноат кўчаси, 24-уйда жой-
лашган умумий ер майдони 
0,26 га, умумий қурилиш ости 
майдони  964,20 кв.м.дан 
иборат бино ва иншоотлар 
қўйилмоқда.  Бошланғич 
баҳоси – 1 587 000 000 сўм.

 Аукцион савдоси 2020 
йилнинг 17 ноябрь куни 
соат 10:00 да бўлиб ўтади. 
Аукционда қатнашиш учун 
буюрт-малар расмий иш кун-
лари соат 9:00 дан 16:00 гача 
қабул қилинади (13:00 дан 
14:00 гача тушлик). Буюртма-
лар қабул қилишнинг охирги 
муддати: 2020 йил 13 ноябрь, 
соат 16:00.

Талабгорлар диққатига! 
Юқоридаги кўчмас мулк 2020 
йилнинг 17 ноябрь кунги сав-
дода сотилмаган тақдирда, 
такрорий аукцион савдоси 
2020 йилнинг 27 ноябрь куни 
соат 10:00 да бўлиб ўтишини 
маълум қиламиз. Такрорий 
аукцион савдосига буюртма-
лар 25 ноябрь, соат 16:00 
гача қабул қилинади. 

БОШЛАНҒИЧ БАҲОСИ БОСҚИЧМА-БОСҚИЧ ОШИБ БОРИШ 
ТАРТИБИДА  ЎТКАЗИЛАДИГАН ОЧИҚ  АУКЦИОН 

САВДОСИГА ТАКЛИФ ЭТАДИ!

“Best realtor” МЧЖ 
Фарғона минтақавий филиали

   Савдога қатнашиш учун 
буюртма билан биргаликда 
қуйидагилар тақдим этилади:

— юридик шахслар 
учун – давлат рўйхатидан 
ўтказилганлик тўғрисидаги 
гувоҳноманинг нусхаси, шу-
нингдек, тўлиқ ваколатли ва-
килнинг савдода қатнашиши 
учун қонун ҳужжатларида 
белгиланган тартибда 
расмийлаштирилган, унинг 
шахсини тасдиқлайдиган 
ҳужжатнинг нусхаси илова 
қилинган ишончнома; 

—жисмоний шахслар учун 
– паспортнинг нусхаси, сав-
дода тўлиқ ваколатли вакил 
қатнашган тақдирда, шунинг-
дек, қонун ҳужжатларида 
белгиланган тартибда рас- 
мийлаштирилган, тўлиқ ва-
колатли вакилнинг шахсини 
тасдиқлайдиган ҳужжатнинг 
нусхаси илова қилинган 
ишончнома; 

— аукцион тўғрисидаги 
билдиришномада кўрсатилган 
банк ҳисоб рақамига за-
калат тўланганлигини 
тасдиқлайдиган тўлов 
ҳужжатининг нусхаси.

Савдо ғолибига аукцион 
ўтказилган кундан бошлаб 
10 кун ичида сотувчи билан 

олди-сотди шартномасини ту-
зиш мажбурияти юклатилади.   

Талабгорлар объект 
бошланғич баҳосининг 
5  фоизидан кам бўлмаган 
миқдорда закалат пулини  
савдо ташкилотчиси — “Best 
realtor” МЧЖнинг қуйидаги 
ҳисоб рақамига закалат ке-
лишув шартномасига асосан 
ўтказишлари шарт. Ҳ/р: 
2020 8000 5004 3360 1001. 
МФО: 00445. “Капиталбанк” 
АТ  Тошкент шаҳар филиали. 
СТИР: 303179580. ОКОНХ: 
84300.  

Савдо ташкилотчиси-
нинг ва савдо ўтказила-
диган манзил: 

Фарғона шаҳар, Соҳибқирон 
Темур кўчаси, 45-уй, 3-қават.  
Телефон: (99895)402-54-75. 
www.emulk.uz. best.fergana@
mail.ru. 

Лицензия RR-0225.

Жиноят ва жазо

Фарғона вилояти ички ишлар органлари томонидан 
ўтказилган профилактик тадбирлар давомида бир 
қатор жиноятлар фош этилди.

Фарғона тиббиёт коллежи-
ни 2017 йилда тамомлаган 
Йўлдашева Мехрикамол Тур-
сунали қизи номига берилган 
К 4765356  рақамли диплом 
йўқолганлиги сабабли 

БЕКОР ҚИЛИНАДИ.

Ўзбекистон Журналистлари ижодий 
уюшмаси Фарғона вилояти бўлими фах-
рий журналист  

 Абдуҳамид ИСАҚОВнинг
вафоти муносабати билан унинг оила 
аъзолари ва яқинларига чуқур таъзия 
изҳор қилади.



орий йил-
нинг 12 сент-
ябрь куни 
Ўзбекистон 
Республикаси 

Олий Мажлиси Сенати 
раиси Танзила Норбоева 
университет профессор-
ўқитувчилари билан 
мулоқотда олийгоҳда 
гендер тенглигини таъ-
минлаш, талаба-қизларни 

2020 йил 
17 ОКТЯБРЬ4 Фарùона üаûиûати 

Газетадан материал кўчириб 
босилганда «Фарғона ҳақиқати»дан

олинди деб кўрсатилиши шарт.

Газета чоршанба ва шанба кунлари чиыади. Баҳоси келишилган нархда.

Офсет усулида А-2 форматда (4 бет) чоп этилди.
2007 йил 9 январда Ўзбекистон Матбуот ва 

ахборот агентлиги Фарғона вилоят бошқармасида 
12-001 рақами билан рўйхатдан ўтган. 

Газета таҳририятига юборилган
қўлёзма ва суратлар қайтарилмайди.

Бизнинг манзил: 150114, Фарғона шаҳри, 
Соҳибқирон Темур кўчаси, 28-уй.

Бош муҳаррир қабулхонаси: (факс) 73-226-02-70. 
Реклама  ва эълонлар: 73-226-71-24.   

Газета сифати учун босмахона масъул.

Буюртма: 668
Индекс: 7521
Адади: 3 788

Навбатчи муҳаррир Маъсуджон Сулаймонов.

Газета «Полиграф-Пресс» МЧЖ 
босмахонасида таьририятнинг оригинал 

макети асосида офсет усулида чоп этилди. 
   Манзили: Марщилон шаьри, Туркистон   

       кўчаси, 236 «Б» уй. 

Босишга топшириш 

ваыти: 19.00.

Топширилди: 18.50.

Бош муҳаррир: 
Муҳаммаджон ОБИДОВ

МУАССИС: 
ФАРҒОНА ВИЛОЯТИ 

ҲОКИМЛИГИ

Вилоят ҳокимлигининг 
расмий веб-сайти 

www.fargona.uz Саҳифаловчи Алишер Розиқов.

АЙБДОР 
ЖАЗОЛАНДИ,  
АММО...    

Фарғона шаҳар маъму-
рий судининг 2019 йил 
15 апрель кунги очиқ суд 
мажлисида ҳуқуқбузар  За-
фар Тўлқинович Марупов ўз 
қилмишларини тан олган ва 
бу ҳолат қайтарилмаслиги, 
қилмишига тўлиқ 
иқрорлигини баён этган. 
Суднинг ҳал қилув қарорига  
кўра,  у Ўзбекистон Респуб-
ликаси Маъмурий Жавобгар-
лик тўғрисидаги кодекснинг 
тегишли моддаларига кўра, 
айбли деб топилиб,  энг кам 
иш ҳақининг уч баробари 
миқдорида жарима жазоси 
тайинланган. Ҳуқуқбузар 
З. Маруповдан  М. Усмонов 
фойдасига жами 1 миллион 
956 минг 667 сўм етказилган 
зарарни ундириш ҳақида 
ҳал қилувчи қарори қабул 

Бир ш
ико

ят
 

изи
дан Ерга ким эга чиқади?

Фарғона шаҳар  “Шаршара” маҳалла фуқаролар йиғини, 
Чаман кўчаси, 73-“А” уйда  яшовчи Мадаминжон Усмонов 

таҳририятимизга мурожаат қилди. Айтишича, “Жўйдам” маҳалла 
фуқаролар йиғини  ҳудудидаги ташландиқ жойда ташкил этилган   

деҳқон хўжалиги фоалиятига бошқа бир фуқаро ҳеч қандай асоссиз 
эгалик қилишини иддао қилаётганлигини  айтди. Йиллар давомида турли 
тортишув ва можороларга сабаб бўлаётган масалага ечим  топиш нега бу 

қадар қийин кечмоқда. ЕРНИНГ АСЛ ЭГАСИ КИМ? 

асалага ойдинлик киритиш мақсадида 
“Жўйдам” маҳалла фуқаролар йиғини 
ҳудудидаги деҳқон хўжалиги экин 
майдонида бўлдик.  Авваллари турли 
чиқинди ва ахлат  уюмларидан  иборат 

тепалик, ташлаб кетилган қурилиш ва маиший  
чиқиндилар кўриниши дилни хуфтон қилади.  

М
— Чекка, турли чиқинди ва ахлатлар уюлиб ётган  

ташландиқ жойлар ҳеч кимга керак бўлмаган, — дейди 
Мадаминжон Усмонов. — Нафақага чиқиб,  бу ерларни 
ўзлаштириш, экин майдонларини  тозалаш,  баланд-
пастлик  ерларни тупроқ билан тўлдириш ишларига 
киришганимга ўн  йилдан ошди. Шахсий машинамни 
сотиб техника ишлатдим, қудуқ қазиб сув чиқардим, 
шаҳар ҳокимлигига шу ерда деҳқон хўжалиги таш-
кил этишни сўраб бир неча бор мурожаат қилдим.  
2016 йил Фарғона шаҳар ҳокимининг 1 июнь кунги  
652- қарорига асосан Мирзо Улуғбек кўчаси, 17-уйда 
яшовчи ўғлим Одилбек Мадаминович Усмоновга 0,25 
гектар ер майдони қурилиш қилмаслик шарти билан 
деҳқон хўжалиги  ташкил этиш учун ажратиб берилди. 
Бундан руҳланиб,  ҳудуд атрофини ўраб турли мевали 
кўчатлар экдим. Аммо бу хурсандчиликларимиз узоққа 
бормади.  Экилган кўчатларимизни “Жўйдам” маҳалла 
фуқаролар йиғинида яшовчи фуқаро Зафар Марупов  
ҳеч қандай сабабларсиз кўчириб ташлаяпти. 

қилинган.
Шу тариқа айбдор қил-

мишига яраша жазо олди. 
Аммо ер талашиш борасида 
бошланган тортишувлар 
поёнига етгани йўқ. Деҳқон 
хўжалиги эгалари ҳар йили 
экин майдонига кўчат экади, 
бошқа бири уни суғуриб, 
синдириб кетади.

Экин майдонига эга 
бўлишга даъвогарлик  
қилаётган фуқаро Зафар 
Марупов билан боғландик.  
У мазкур ер майдони 
ноқонуний ўзлаштирилгани, 
қабул қилинган 
қарорларнинг бекор бўлгани, 
ҳар қандай масалани 
фуқаролик суди орқали ҳал 
этишга тайёрлигини билдир-
ди.  Аммо  у мазкур бўш май-
дон ўзига тегишли эканлиги 
ҳақида бирон-бир ҳужжатни 
илова қила олмади. 

ҲУЖЖАТЛАР 
НИМА ДЕЙДИ?

Шу ўринда Фарғона шаҳар 
ер ресурслари ва давлат  
кадастри бўлимининг 2019 
йил  № 07/01-06 хатида баён 
этилган маълумот эътиборни 
тортади... 

Аниқланишича, Фарғона 
шаҳар «Жўйдам» маҳалла 
фуқаролар йиғини, Яккатут 
кўчаси охирида жойлашган 
фойдаланилмайдиган бўш ер 
майдони деб сўралган,  яъни 
қишлоқ хўжалиги харита-
сининг 19 -дала контури 
деб аталувчи жой Фарғона 
шаҳар ҳокимининг 2016 
йил 1 июнь кунги 652-сонли 
қарорига асосан Фарғона 
шаҳар Мирзо Улуғбек кўчаси, 
17-уйда яшовчи Усмонов 
Одилбек Мадаминовичга 
0, 25 гектар ер майдони 
қурилиш қилмаслик шар-
ти билан деҳқон хўжалиги 
ташкил этиш учун ажратиб 
берилган. Мазкур қарор 
Фарғона вилоят ҳокимининг  
2016 йил 21 ноябрдаги 
322- сонли қарорига асосан 
амалдаги меъёрий-ҳуқуқий 
ҳужжатлар талабларига 
зид деб бекор қилинган. 
Лекин фуқаро Усмонов 
Одилбек Мадаминовичга 
берилган FA 0039354-сон-
ли “Ер участкасига 
бўлган ҳуқуқининг давлат 
рўйхатидан ўтказилганлиги 
тўғрисида”ги гувоҳномаси 

бекор қилинмаган. Шун-
га кўра, 5062-инвентар 
рақамли “Ер бўлагига ка-
дастр йиғмажилди”га асосан 
фуқаро Усмонов Одилбек Ма-
даминович фойдаланишида 
эканлигини билдиради. 

— Дарҳақиқат,  фуқаро 
Одилбек Усмоновга “Жўйдам” 
маҳалла фуқаролар йиғини 
Яккатут кўчаси ҳудудидан 
деҳқон хўжалиги юритиш 
учун ер майдони ажратилган. 
Бироқ, “Симтепа” маҳалла 
фуқаролар йиғинининг 
тавсифномасида фуқаро 
О. Усмоновнинг оила 
қурмаганлиги қайд этилган. 
“Деҳқон хўжалиги тўғрисида” 
ги Қонуннинг 8-моддасида 
оилали ва қишлоқ жойла-
рида камида 3 йил яша-
ган фуқароларга деҳқон 
хўжалиги юритиш учун ер 
ажратилади деб кўрсатилган. 
Бундан ташқари, Фарғона 
шаҳар ҳокими имзоси билан  
тасдиқланган  қарор, Ер 
кодексининг 55-моддаси, 
1-бандига зид тарзда қабул 
қилингани боис бекор 
қилинган, — дейди вилоят 
”Ермулккадастр” ДК Фарғона 
шаҳар филиали мутахассиси 
Фирдавс Комилов.

Фарғона шаҳар Давлат 
солиқ инспекцияси қайд 
этган яна бир маълумотда 
эса, «Жўйдам» маҳалла 
фуқаролар йиғинида деҳқон 
хўжалиги юритиш учун 
ажратилган ер нотурар жой 
бўлиб, солиқ тўловчи шахс 
сифатида Усмонов Одил-
бек Мадаминович  рўйхатга 
олинган.  2016-2019 йиллар 
давомида деҳқон хўжалиги 

томонидан 539812 сўм ер 
солиғини тўлаб келганлиги  
кўрсатилган.

Шу тариқа  фуқаро О. Ус-
монов ерга эгалик қилиш 
бўйича  ўз ҳақ-ҳуқуқларини 
тиклаш ва ерга экин экиш, 
боғ яратиш ишларига тўсиқ 
бўлаётган омиллар юзасидан 
ички ишлар, прокуратура, 
ҳатто Ўзбекистон Респуб-
ликаси Президентининг 
виртуал қабулхонасига 
мурожаат қилди. Аммо 
экин майдонидан самарали 
фойдаланишнинг қонуний 
ваколат ва  имкониятлари 
хусусида берилган жавоблар-
дан  қониққани йўқ.

— Фуқаролар ўртасида 
юзага келаётган  ер мо-
жаросидан хабаримиз 
бор, — дейди ”Жўйдам” 
маҳалла фуқаролар йиғини 
раиси Дилшод Юсупов. 
— Ҳақиқатан ҳам деҳқон 
хўжалиги эгалари ташландиқ 
ҳудудни  ободонлаштирган, 
ер очиб, сув олиб келиш 
ишларини бажарган. Лекин 
маҳалла фуқаролар йиғини 
фуқароларга ерга эгалик 
қилиш юзасидан  бирон-бир 
томонни   ёқлаб хулоса бе-
риш ваколатига эга эмас. Шу 
боис бу борадаги муаммолар-
га қонуний  ечим топиш учун 
фуқаролик судига мурожаат 
қилишлари юзасидан тавсия-
лар берганмиз.

Хўш, йиллар  давомида 
солиқ тўлаб келиш ерга 
эгалик ҳуқуқини тиклашга 
асос бўладими? Бу мавзу-
да мутахассислар фикрини 
кутиб қоламиз.

 
Расулжон КАМОЛОВ.

отин-қизларни 
ҳар томонлама 
қўллаб-қувват-
лаш, хусусан, 
ижтимоий ҳи-

мояга муҳтож, ногиронлиги 
бўлган, иш билан таъминлан-
маган аёлларга кўмак бериш, 
уларнинг турмуш шароитини 
яхшилаш давлатимизнинг 
доимий эътиборида. Пре-
зидентимизнинг жорий йил 
12 июндаги “2020/2021 ўқув 
йилида Ўзбекистон Респуб-
ликасининг олий таълим 
муассасаларига ўқишга 
қабул қилишнинг давлат 
буюртмаси параметрлари 
тўғрисида”ги қарорига асо-
сан олий таълим муассаса-
ларига кириш учун хотин-
қизларга алоҳида 4 фоизли  
давлат гранти асосида квота 

Жараён

100 нафар қиз қўшимча 
давлат гранти асосида талаба бўлди

Вилоятимиздан 100 нафар хотин-қизлар Маҳалла 
ва оилани қўллаб-қувватлаш вазирлигининг тавсия-
номаси асосида олий ўқув юртларига имтиёзли грант 

асосида талабаликка қабул қилинди. 

ажратилгани эътибор ва 
ғамхўрликнинг яна бир ифо-
даси бўлди. 

Вилоятда ишчи гуруҳга 
танловда иштирок этиш учун 
3 минг 880 нафар хотин-
қизлардан мурожаатлар 
келиб тушиб, шундан 1 минг 
896 нафар хотин-қизларга 
тавсияномалар берилди.
Ўтказилган тест синовлари 
натижаларига кўра, юқори 
балл тўплаган юз нафар 
абитуриентлар талабалик 
бахтига муяссар бўлишди. 

Марғилон шаҳрида олий 
ўқув муассасаларига қабул 
қилинган хотин-қизлар ишти-

рокида тантанали тадбир 
бўлиб ўтди. 

Вилоят ҳокимининг хотин-
қизлар масалалари бўйича 
маслаҳатчиси Д. Эргашева 
мамлакатимизда аёлларнинг 
олий таълим ўқув юртларида 
таҳсил олишлари учун кенг 
имкониятлар яратиб бери-
лаётганлигини алоҳида таъ-
кидлади. Кам таъминланган 
оилаларга мансуб қизларни 
олий ўқув юртларининг кун-
дузги бўлимида давлат гран-
ти асосида ўқишлари ҳам 
шулардан биридир. Албатта, 
бу қизларнинг келажакда 
жамият учун муносиб касб 

эгалари бўлиб камол топи-
шига хизмат қилиши билан 
аҳамиятлидир. 

Қўшимча давлат гранти 
асосида қабул қилинган 
хотин-қизлар табрикнома 
ва эсдалик совғалари билан 
тақдирландилар. 

— Талаба бўлиш орзуим 
эди, — дейди Тошлоқ тума-
нилик Ҳулкарой Собиржоно-
ва. — Имтиёз билан Фарғона 
давлат университетининг 
инглиз тили йўналишига 
ўқишга қабул қилиндим. 
Президентимизга катта 
раҳмат. Биз ёшларни дои-
мо қўллаб-қувватламоқда. 
Билимли ва ҳунарли инсон 
ҳаётнинг барча синовларини 
енгиб ўтади. 

М. СУЛАЙМОНОВ.
М. ҚОДИРОВ 

олган суратлар. 

О лий таълим даргоҳларида

“БОЛАЖОН” 
ИННОВАЦИЯ 

МАРКАЗИ
олий таълим муассасасида она ва 
боланинг муштарак манфаатига 

хизмат қилади

Фарғона давлат университетида таҳсил ола-
ётган талабаларнинг 6 мингдан зиёдини хотин-
қизлар ташкил этади. 976 нафар оилали тала-
ба-оналарнинг 700 нафардан ортиғида боғча 
ёшидаги фарзандлар бор.

ижтимоий қўллаб-
қувватлаш,  уларнинг 
эркин билим олиши ва 
етук кадр бўлиб етишиши 
учун эътибор қаратиш 
лозимлигига урғу берган 
эди. Сенат раисининг 
университет қошида  она 
ва бола хоналари ташкил 
этиш лозимлиги ҳақидаги 
таклифига ижодий 
ёндашув билан “Бола-

жон” инновация марка-
зи  очилди. Унда кичик 
ва мактабга тайёрлов 
гуруҳлари фаолият олиб 
боради.

— Инновацион таълим 
ташкилоти сифатида 
фаолият кўрсатадиган 
мазкур марказ қисқа 
фурсатларда, энг за-
монавий мактабгача 
таълим тизими талабла-
ри асосида ташкил этил-
ди, — дейди Фарғона 
давлат университети 
табиий фанлар факуль-
тети декани Шуҳрат 
Мамажонов. — Универ-
ситетнинг ушбу амалий 
ташаббуси юртимизда, 
аввало, хотин-қизларни 
ҳар томонлама қўллаб-
қувватлаш, уларнинг 
сифатли таълим олиши, 
қолаверса, жажжи ўғил-
қизларимизнинг мак-
табгача таълим тизими 
имкониятларидан тўла 
баҳраманд бўлиши учун 
шароит яратиш бора-
сида амалга оширила-
ётган эзгу ишларнинг  
ўзига хос ифодасидир. 
Эндиликда талаба-
қизларимиз боғча 
ёшидаги фарзандларини 
марказга топшириб, 
дарс машғулотларида 
тўлиқ иштирок этади-
лар. Мактабгача таълим 
йўналиши профессор-
ўқитувчилари ва талаба-
лари кўнгиллилар сифа-
тида марказ фаолиятига 
жалб қилинган. 

Жамиятимиз учун она 
ва боланинг муштарак 
бахти жуда муҳим.  Ши-
нам ва кўркам хоналар, 
кўнгилочар ва ақлни 
чархловчи машғулотлар, 
болалар кутубхонаси, 
малакали тарбиячиларни 
қамраб олган “Болажон” 
инновация маркази ана 
шу эзгу бахт учун хизмат 
қилади. Дилнавоз 

ҚЎЛДОШЕВА.

Ўзбекистон Республикаси 
Президентининг 2019 йил 4 
декабрдаги  “Ўзбекистонда 
футболни ривожлантириш-
ни мутлақ янги босқичга 
олиб чиқиш чора-тадбирла-
ри тўғрисида”ги  Фармони 
ижросини таъминлаш ва 
футболнинг оммавийлигини 
янада ошириш, ишчи-хизмат-
чиларнинг бўш вақтларини 
мазмунли ўтказишлари 
учун кўмаклашиш, вилоят 
аҳолисини футболга кенг 
жалб  қилиш ҳамда аҳоли 
ўртасида соғлом турмуш тар-

В илоят ҳокими кубоги

Ғолиб аниқланди
Фарғона шаҳридаги “Истиқлол“ ўйингоҳида  футбол бўйича 

Фарғона вилоят ҳокими кубоги ғолиби аниқланди.
зини тарғиб этиш мақсадида  
ўтказилган футбол баҳсларда 
вилоятдаги бошқарма, таш-
килот ва корхоналардан таш-
кил топган   32 та жамоалар 
тўрт гуруҳга бўлинган ҳолда 
ўзаро баҳслашди.

Беллашувнинг финал  
учрашуви  “Марказий банк” 
вилоят филиали ва Касбий 
таълим вилоят  бошқармаси  
жамоалари ўртасида кечди.   
Ғоят қизиқарли ва муроса-
сиз курашларга бой бўлган 
мусобақада Касбий таълим 

вилоят  бошқармаси футбол 
жамоасининг қўли баланд 
келди.

— Баҳсларга  ҳар 
жиҳатдан пухта тайёргарлик 
кўрдик. Қолаверса, ғалабага 
бўлган ишонч,  ҳамжиҳатлик  
муваффақиятлар омили 
бўлди, — дейди ғолиб жамоа 
сардори Бахтиёр Баратов.

Мусобақа  совриндор-
лари  вилоят ҳокими 
кубоги ва қимматбаҳо 
эсдалик  совғалари билан 
тақдирланди. Шунингдек 
“Фаол жамоа”, “Иродали  
ўйини учун”, ”Футболга 
бўлган эътибори учун” 
номинациялари ғолиблари 
аниқланди.

К.РАСУЛОВ.
Элёр ОЛИМОВ олган 

суратлар.




